Интеллектуалды ойын    Жүзден жүйрік...

Дайындаған:

бастауыш сынып мұғалімі 
Калиякбарова Жанерке Жаксылыковна
Қарағанды қаласы №10 ЖББОМ

 (3-сыныпқа арналған)

Тәрбие сағатының мақсаты: 
          Оқушыларды жан-жақты дарынды, сауатты, озық болуға, еркін сөйлей білуге үйрету, алған білімдерін тиянақтау, ізденуге талпынысын арттыру. 

           Ой өрісін,өнерге деген қызығушылықтарын дамыту, алған білімдерін дұрыс қолдана білу дағдысын және өз бетінше ойлау қабілетін дамыту.

           Оқу-білімге, ойын жүйелі жинақтап сөйлеуге және алғырлыққа, тапқырлыққа, ұлттық үрдістерге тәрбиелеу.

Көрнекілігі: Интерактивті тақтаға салынған слайдтар: тірек сызбалар, қонақтардың сауалдары мен фотолары, құттықтаулар.

1. Ұйымдастыру кезеңі.

- ҚР-ның әнұранын орындау.

- «Шаттық шеңбер» ойыны. Оқушылар ықыласпен қол ұстасып, шеңбер құрып, бір-біріне жылы тілектер айтады.

-. Үш топқа бөліну.

«Бірлік» тобы. Ұраны:   Бәріміз біріміз үшін,

                                         Біріміз бәріміз үшін!

«Сұңқар» тобы. Ұраны:  Ұранды елдің ұрпағы қайсар! 

«Тапқыр достар» тобы.  Ұраны:  Досы көпті жау алмайды,

                                                        Ақылы көпті дау алмайды.

2. Негізгі кезең.
Әділқазылар алқасын сайлау. 

-Үлкен сый-сыйпат көрсете отырып, әділқазыларымызды өз орындарына отыруын сұраймыз.

- Сайыс барысында оқушылар сұрақтарға берілген белгі арқылы жүргізушінің рұқсатымен ғана жауап бере алады. Әр дұрыс жауапқа 5 ұпайдан беріледі. Жеңімпаз атанған топқа «Сыныптың үздік оқушысы» номинациясы беріледі. Сәттілік тілеймін!

І-кезең: «Бәйге»

«Бірліктер» тобына:
1. Сөздің әрі қарай бөлінбейтін, мағыналы бөлігі. (түбір)
2. Жалқы есімдер қалай жазылады? Неге? (бас әріппен)
3. Сын есімнің сұрақтары. (қандай? қай?)
4. «Бесінші» сөзі қандай сұраққа жауап береді? (нешінші?)
5. Әдемі сөзіне жуық мәндес сөзді ата. (сұлу, көркем)
6. Сұраулы сөйлемнің соңына қандай тыныс белгісі қойылады? (сұрақ белгісі)
7. Білім күні қай күн ?

8. ҚР-ның тұңғыш президенті ?

9. Ұлы Отан соғысының батыр қазақ қыздары?

10. Жылдың 4 мезгіліне өлең жазған ақын ?

«Сұнқар» тобына:
1. Дауысты дыбыстар неше топқа бөлінеді? (2: жуан, жіңішке)
2. Заттың қимылын, іс - әрекетін білдіретін сөз табы қалай аталады? (етістік)
3. Сөздің мағынасын өзгертетін қосымша қалай аталады? (жұрнақ)
4. Батыр сөзіне жуық мәндес сөзді ата. (ер, қаһарман)
5. Жалпы есімдер қалай жазылады? (кіші әріппен)
6. Хабарлы сөйлемнің соңына қандай тыныс белгісі қойылады? (нүкте)
7. Білім күні қай күн ?

8. ҚР-ның мемлекеттік тілі ?

9. Бірінші байлық – (денсаулық)
10. Қазақтың тұңғыш ғарышкері ?

«Тапқыр достар» тобына:
1. Дауыссыз дыбыстар нешеге бөлінеді? (3: қатаң, ұяң, үнді)
2. Сөз бен сөзді байланыстыратын қосымша қалай аталады? (жалғау)
3. Кейде дауысты, кейде дауыссыз болатын дыбыс. ( у )
4. Зат есім дегеніміз не? (заттың атын білдіреді)
5. Сан есімнің сұрақтары. (қанша? неше? нешінші?)
6. Аласа сөзіне қарсы мәндес сөзді ата. (биік)
7. Қазақта жыл басы қай ай ?

8. Ұлы Отан соғысының батыр қазақ қыздары?

9. Қазақтың ұлттық аспабы ?

10. Оқу-білім туралы мақал айт?

ІІ-кезең. «Жеті жұрттың тілін біл!» 

Жұмбақтың шешуін 3 тілде табу.

1. Қабат-қабат қаттама, ақылың болса аттама. ( Кітап- книга- book)

2. Жеті қазынаның бірі, адамды қорғап жүретін досы  (Ит-собака- dog)

3.Тілі жоқ өзінде , сөзі бар ізінде. (Қалам- ручка- pen)

4. Футболшының алаңдағы ойын заты. (Доп- мяч- boll)

5. Тұмсығымен қозғалар, соңынан аппақ із қалар. (Бор- мел- chalk

6. Жердің көркі – (Гүл-цветок- flower)

ІІІ-кезең.  «Ойлан, тап»
Бұл кезеңде ұлы ақын - жазушыларымыздың шығармаларынан үзінділер беріледі. Әр топқа 2 шығармадан үзінді (өлең, әңгіме) беріледі. Үзіндіні оқып, шығарманың атын және авторын табу. (Әр топқа тапсырманы беремін, дайындалуға уақыт беріледі)

1. Кей адам әдет қылған киікті атып,
Мүйізін пайда қылып шетке сатып.
Сандалған бір киікке ұшырастым,
Бір жылы бетпақ шөлде келе жатып.
( «Ақсақ киік» өлеңі. С. Сейфуллин)

2. Бұлақ басына қойған таста «Азықсыз аш адамға ат басындай алтыннан түк пайда жоқ» деп жаздық.
(«Бір кесе меруерт». Ш. Құдайбердіұлы)

1. Ақ киімді, денелі, ақ сақалды,
Соқыр, мылқау танымас тірі жанды.
Үсті - басы ақ қырау, түсі суық,
Басқан жері сықырлап келіп қалды.
(«Қыс». А. Құнанбаев)

2. Алты айғы қыс тартқаны – аштықтың азабы. Бар сенетіні – күйеуі Мақтым. Ол ел қыдырып, тілек тілейді. Ерте кетіп, кеш келеді. Бірақ оның да табатыны жоқ...
(«Күлпаш». Б. Майлин)

1. Өнер, білім бар жұрттар,
Тастан сарай салғызды.
Айшылық алыс жерлерден,
Көзіңді ашып - жұмғанша
Жылдам хабар алғызды.
(«Өнер, білім бар жұрттар». Ы. Алтынсарин)

2. Міне, қызық. Апасының да жүзі жылып, мейірлене қарайды. Мұхтар қуанып кетті.
- Киіміңді тазалармыз. Ең әуелі күшікті жуындырып, сүт берелік, жылынсын.
(«Қайырымдылық». Мағзұм Сүндетов)


ІV –кезең. «Сөз шебері»

Шарты: 
    Әр топтан 1 оқушы  табиғат
     тақырыбында 1 өлеңді мәнерлеп   
     жатқа оқып беруі керек. 

     Оқуына қарай - 5 ұпай, 4 ұпай, 3ұпай. 
V –кезең. «Жорға»

Қазақстаным! сөзінің әріптерінен сөз құрау.

3. Музыкалық үзіліс.

4.  Қорытынды.

-Әділқазыларға сөз.

-Марапаттаулар.

-Құттықтаулар.
